Сыктывкарса выль университетскӧй комплекс ӧтувтас аслас уджын республикаса вылыс тӧдӧмлун сетан медбур опыт

Талунъя лун вылӧ сёрнитчӧма лӧсьӧдны выль университетскӧй комплекс, кытчӧ пырасны Сыктывкарса канму университет да Коми педагогика канму институт. Та йылысь сёрнитчисны аддзысьлӧм дырйи Коми Республикаса Юралысь Вячеслав Гайзер вузса ректоръяскӧд - Марина Истиховскаякӧд да Михаил Китайгородскийкӧд.

«Коми Республикаса вылыс школалы оз ков петкӧдчыны сӧмын дінму петкӧдлысь вузъясӧн, налы колӧ дасьтыны экономика сӧвмӧдӧм вылӧ кадръяс  ас дінмулы, а водзӧ вылӧ и миян суседъяслы. Тайӧ инмӧ кыдзи техническӧй, сідзи и гуманитарнӧй университетъяслы либӧ институтъяслы. Сёрнитны кӧ ӧтувтчӧм йылысь, КГПИ да СГУ ректоръяс пасйисны, мый лоны паныдӧн талы помкаясыс абуӧсь, мукӧдторсӧ позьӧ решитны удж дырйи. Тайӧс кӧсйӧны пӧртны олӧмӧ кыкнанладорсяньыс», - пасйис Вячеслав Гайзер.

Вячеслав Гайзер тшӧктіс Коми Республикаса йӧзӧс велӧдан министерстволы тавося ӧшым тӧлысь 17 лунӧдз дасьтыны ректоръяскӧд университетскӧй комплекс лӧсьӧдан проект збыльмӧдӧм кузя сӧгласуйтӧм план-график. Коми Республикаса Веськӧдлан котырсянь отсӧг вылӧ индӧма кураторӧс — Коми Республикаса Юралысьӧс Медводдза вежысь Алексей Черновӧс.

